KABANATA I 
 SULIRANIN AT KALIGIRAN NG PAG – AARAL

Panimula

 	Pamantasan ng Silangan ay isa sa mga pribadong pamantasan na matatagpuan sa Lungod ng Maynila. Itinatag noong 1946 ni Dr. Francisco T. Dalupan at nabili ni Dr. Lucio Tan noong 1990. Kilala ang pamantasan dahil sa mga gradweyt na nakakatop-notcher sa lisensyadong pagsusulit katulad ng akawntansi, inhenyera at dentistri. Nakilala din ang pamantasan dati bilang isa sa mga “Pinakamalaking Universidad sa Asya” na may 60,000 na mag-aaral. Bukod sa Akawntansi, Inheyera at Dentistry, maraming kurso ang iniaalok ng pamantasan katulad ng Management, Sikolohiya, Ekonimiks, Ugnayan Pandaigdig, Pisika, Biyolohiya, Agham Panlipunan, Agham Kompyuter, Information System, Game Development at ang kursong kinukuha ng mga mananaliksik ngayon – Information Technology.  

 	Ang kursong Information Technology ay kabilang sa “College of Computer Studies and Systems”. Bukod sa nabanggit, nag-aalok din ang kolehiyo ng iba pang kurso tulad ng Agham Kompyuter, Information System, Multimedia Computing na nakatuon lahat ng pokus ng pag-aaral at hindi lamang sa kompyuter pati na rin ang mga makabagong teknolohiya. Ang mga kursong nabanggit ay nangangailangan ng analitikal na pag-iisip, malawak na imahinasyon, at pagiging responsable. Ang mga mag-aaral ay kailangan mag-plano at gumawa ng computer program at maging maliwanag ang mga papeles na ililimbag nila na may kinalaman sa kanilang disiplina. 

 	Matutunan din ng mga mag-aaral kung paano mag-ayos ng kompyuter, malaman ang mga pyesa sa kompyuter, pag-gawa ng mga software, pag-aaral ng computer networking at digital design. At ang huli ay ang epekto ng teknolohiya sa pang-araw araw na pamumuhay ng tao at ang maging epekto nito sa sosyal, political at kalikasan.
 	Ang kursong ito ay nakatuon sa konsepto sa mga proyekto ng may kinalaman sa paggawa ng computer software kasama na ang pag-aalaga, pag-plano, pag-execute, pag-bantay at pagkontrol ng mga ito. Itinuturo rin sa mga kursong ito ang mga konsepto ng Computer Hacking, Computer Ethics, Game Development, Software Development, Software Engineering, Website Design at Database Management. Ang mga mag-aaral na kumukuha ng kursong ito ay kailangan ng matinding lohikal na pag-iisip dahil komplikado ang mga displina na kailangan hasain.

 	Sa kabuuan ang kursong ito ay para sa mga taong mayroon malalim na lohikal na pag-iisip, may mga oras na di maganda ang tulog dahil kailangan ng malaking oras sa pagbuo ng isang computer software. Malaking pasasalamat din sa pamantasan dahil nakapag-bigay ito ng mga magagandang pasilidad para mga programmer na katulad ng mga mananaliksik.

 	Isa sa mga asignatura na kinukuha ng mga mag-aaral sa College of Computer Studies and Systems ay ang E-Learning na kung saan nag-aaral ang isang estudyante gamit ang kompyuter na may internet at di na rin kailangan gumamit ng silid-aralan para matuto dahil ang mga leksiyon, takdang-aralin at pagsusulit ay nakapaloob na rin sa E-Learning. 

 	Kung iisipin ang E-Learning ay malaking tulong sa mag-aaral dahil kontrolado ang oras dahil nasa kanila na kung anong oras nila aaralin ang mga leksiyon, interaktibo ang sistema ng E-Learning upang madaling matutunan ang mga leksiyon na ituturo at kahit anong oras pwede mong kunin ang pagsusulit. 

 	Upang matugunan kung ano pa ang epekto ng E-Learning, ang pananaliksik na ito ay isinagawa upang malaman kung ano ang epekto sa akademic performans ng mga mag-aaral na kumukuha ng E-Learning ng mga mag-aaral ng College of Computer Studies and Systems ng Pamantasan ng SIlangan. Naglalayon itong makapagbigay-ebidensya nang sa gayon ay magkaroon ng kamalayan ang mag-aaral at maging ng mga propesor sa epekto ng E-Learning sa mga estudyante. 

Paglalahad ng Suliranin
 	Ang pag aaral na ito ay nakatuon sa paglalahad ng mga epekto ng Paggamit ng E-Learning sa pang-akademikong performans ng mga mag aaral sa Pamantasan ng Silangan. Kaugnay nito, ninanais ng mga mananaliksik na magkaroon ng mga kasagutan ang mga sumusunod na suliranin:
 	1.) Ano-ano ang mga uri ng kagamitang multimedia ang may malaking epekto sa kasanayang pang-akademiko ng mga mag-aaral? 
 	2.)  Ano-anong pamantayan ang isinasaalang–alang ng mga guro kapag gumagamit sila ng modernong kagamitan sa pagtuturo?
 	3.) Paano nakasisira o hindi nakasisira ang paggamit ng E-learning sa tamang pokus ng pag-aaral ng mga mag-aaral  sa Pamantasan ng Silangan?
 	4.) Paano nakatutulong ang E-Learning sa pang-akademikong kasanayan ng mga mag-aaral ng Pamantasan ng Silangan?
 	5.)  Paano nakakaepekto sa pagkatuto o kasanayan ng mga mag-aaral ng Pamantasan ng Silangan ang paggamit ng E-Learning sa iba’t ibang asignatura ng mga ito?




Balangkas Teoretikal

 	Ikinonsider ang ilang teorya upang magsilbing batayan ng pag-aaral. 

	Ayon kay McClelland (2001), E-Learning ay kayang makapagbigay ng matibay na suporta pag-aaral ng mga estudyante dahil sila ay pwedeng makisalamuha sa kanilang mga kaklase online, mabisita ang leksyon online kahit anong oras at kahit nasaan man sila. 

 	Sinabi naman ni Volery (2001) na ang mga mag-aaral na kumukuha ng E-Learning ay nakakapagbigay sa kanila ng pagkamangha at saya dahil na rin sa napakainteraktibo nito. Gayunpaman, kalahati ng mag-aaral na kumuha nito ay hindi ito gusto dahil mas natututo sila kapag pisikal nilang natunan ang isang leksyon at may interaksyon sa tao, hindi ng kompyuter. 

 	Ayon naman sa pag-aaral ni Scott (2000) ng Carnegie Milton University, ang mga mag-aaral na kumukuha ng E-Learning ay nahihigitan ang mga kapwa nila mag-aaral na hindi kumukha nito. Base sa kanyang pag-aaral, ang E-Learning ay nagsisilbing-tulay para mas mahasa sila sa kanilang kursong kinukuha. Napakalawak at napakadaming study material na pwede mong pakinabangan, di kagaya ng tradisyunal na pagtuturo na isa o dalawang aklat ang ginagamit bilang materyal sa pag-aaral. 





Balangkas KonseptuwalBATAYAN
· Demograpikong Propayl ng mga respondente
· Pangalan (opsyonal)
· Edad
· Kasarian
· Kursong kinukuha sa Pamantasan ng Silangan
· Pananaliksik sa mga websayt, dating tesis ng ibang mananaliksik.
· Pakikipanayam sa mga mag-aaral ng CCSS ng Pamantasan ng Silangan 
· Paggagamit ng talatanungan.











 	

 	

	PROSESO
· Pananaliksik sa mga websyat at ang mga dating tesis ng ibang mananaliksik para malaman ang maaring epekto sa paggagamit ng e-learning sa akademic performans sa mga mag-aaral ng CCSS ng Pamantasan ng Silangan.
· Pagsusuri sa mga tugon galing sa mga mag–aaral, mga epekto ng paggamit ng E – Learning sa akademic performans sa mga mag – aaral ng CCSS ng Pamantasan ng Silangan sa pamamagitan ng isang “survey questionnaire.” at sa pakikipanayam sa kanila.










 	






KINALABASAN
Mga epekto ng paggamit ng E – Learning sa akademic performans sa mga mag – aaral.








Pigura 1
Paradaym ng Pag – aaral
Mga Epekto ng Paggamit ng E – Learning sa Akademic Performans sa mga Mag – aaral ng CCSS ng Pamantasan ng Silangan
 	Ang batayan ay ang unang hakbang ng pag-aral kung saan aalamin ng mga mananaliksik ang demograpikong Propayl ng mga repondente at ang mga instrumento para malaman ang magiging epekto ng paggamit ng E–Learning sa akademic performans ng mag – aaral ng CCSS ng Pamantasan ng Silangan.
 	Ang proseso naman ay ang hakbang na pagsusuri sa pamamagitan ng isang “survey questionnaire” at sa pakikipanayam sa mga mag – aaral upang malaman ang mga epekto ng paggamit ng E–Learning sa akademic performans ng mag – aaral ng CCSS ng Pamantasan ng Silangan.
 	Ang kinalabasan ay ang huling hakbang na pinapakita ang resulta ng pananaliksik. Ang layunin ng pag – aaral na ito ay malaman ang mga epekto ng paggamit ng E – Learning sa akademic performans ng mag – aaral ng CCSS ng Pamantasan ng Silangan.

Saklaw at Limitasyon ng Pag –aaral

       	Ang pangunahing paksa sa pag-aaral na ito ay upang ipabatid kung ano ang epekto sa pang-akademikong performans sa mga mag-aaral ng CCSS ng Pamantasan ng Silangan, ang konsepto ng E - Learning. Ang mga mananaliksik ay magsasagawa ng pagsisiyasat sa isang daang (100) respondente para sa pagsusuri ng mga mananaliksik. Lahat ng impormasyon ng mga respondente ay magiging kompidensyal maliban sa nagsasaliksik. Lahat ng sagot ng bawat respondente titipunin para malaman kung ano epekto ng Paggamit ng E-Learning sa pang-akademikong performans ng mga mag aaral sa Pamantasan ng Silangan. Ang respondente ng mga mananaliksik ay mga nag-aaral sa CCSS ng Pamantasan ng Silangan. Pinili sila bilang respondente dahil ng mga estudyante ng CCSS ay laging gumagamit ng mga modernong teknolohiya para matuto sa mga kanilang pag-aaral. Pangalawa, isa sila sa mga mayroon sobdyek na gumagamit ng E-Learning.
    	 Ang pananaliksik na ito ay limitado lamang sa mga mag-aaral ng CCSS ng Pamantasan ng Silangan kaya't hindi sakop ng tesis ang mga mag-aaral ng ibang kurso. Ang mga instrumentong ginagamit ng mga estudyante ng CCSS sa kanilang E-Learning pang-akademikong performans ay nagmula pa sa ibang departamento ng Pamantasan ng Silangan.  

 Kahalagahan ng Pag-aaral

 	Ang kahalagahan ng pag-aaral na ito ay makalikha ng impormasyon na siyang magbibigay daan sa mga mananaliksik sa isang kongklusyon na maaring ibahagi sa publiko, upang ang tao ay magkaroon ng kaalaman sa mga epekto ng paggamit ng E-learning sa akademik performans ng mga mag-aaral ng CCSS ng Pamantasan ng Silangan.
           Ang pag-aaral na ito ay mahalaga sa mga sumusunod:
           Mga Mag – aaral. Mahalaga ito sa mga mag - aaral upang maunawaan nila ang epekto ng E-learning sa akademikong performans ng sa gayon ay makagawa sila ng paraan upang mapanatili ang kanilang mataas na grado sa pag-aaral.
           Mga Guro/Propesor. Makakatulong din ang kaalaman ng mga propesor sa epekto ng E-learning sa akademikong performans ng mag-aaral upang matulungan nila ang kanilang estudyante at makapagbigay sila ng epektibong paraan ng pagtuturo sa kanyang estudyante upang maihatid ang karanungan na dapat nilang matamo.
           Mga Magulang. Nararapat malaman ng mga magulang ang epekto ng E-learning sa akademikong performans upang lubis na maunawaan ang pinagdadaanan ng kanilang anak at mabigyan sila ng wastong gabay.

           Kapwa Mananaliksik. Makakatulong ang pag-aaral na ito sa mga nais magsaliksik ng may kaugnayan sa pag-aaral na ito. Maari nilang gamitin ang mga impormasyon na nakalap sa pag-aaral at maaari din nilang dagdagan ang impormasyon upang mas mapalawak ang nasabing pag-aaral.
           Administrasyon. Importanteng malaman ng administrasyon ang mga epekto ng E-learning sa akademikong performans ng mga mag-aaral upang malaman ang mga problema at mabigyan ng solusyon. Makakatulong rin ito para maproteksyunan ang interest at karapatan ng mga mag-aaral.
Commission on Higher Education (CHED). Ang kaalaman ukol sa epekto ng E-learning sa akademikong performans ng mga mag-aaral ay mahalagang malaman ng CHED upang makagawa sila ng paraan pa makatulong sa mga estudyante. Maaring gawan nila ng batas upang maisaayos ang sistema ng edukasyon at makatulong sa pagpapalaganap ng kahalagahan ng edukasyon.

Katuturan ng Katawagan

Upang maging maliwanag ang kahulugan ng mga terminolohiya, narito ang kahulugan ng bawat katawagan na may kaugnay sa pag – aaral na maaring hindi gaanong maunawaan.
Akademikong performans. Katayuan ng mga mag – aaral sa kanilang akademikong klase at mga gawain na pang-akademiko.  
Computer. Ito ay isang makina na ginagamit sa paggawa ng mga kalkulasyon o mga operasyon na maaaring gawin sa pamamagitan ng mga terminong numerikal o lohikal.
Computer hacking. Ang gawain na sinadyang mag-access sa isang computer nang walang pahintulot o lumampas sa awtorisadong pag-access.
Computer program. Ito ay ang pagkakasunud-sunod ng mga tagubilin na maaaring maipaliwanag at maisagawa ng isang computer; Ito ay nangangailangan ng ilang daang linya ng code".
Computer Software. Isang programa na nagbibigay-kakayahan sa isang computer na magsagawa ng isang partikular na gawain.
E – Learning. Pag–aaral isinasagawa sa pamamagitan ng elektronikong kasangkapan, karaniwan na sa Internet.
Information Technology. Ang pag-aaral o paggamit ng mga sistema (lalo na mga computer at telekomunikasyon) para sa pagtatago, pagbawi, at pagpapadala ng impormasyon.
Internet. Ang mga magkakabit na mga computer network na maaaring gamitin ng mga tao sa buong mundo.
Respondente. Ito ay mga mag – aaral maaring kasali sa pag – aaral na ito. Sila ay ang mga sumasagot; tagasagot; palasagot sa mga survey questionnaire ng mga mananaliksik.
Survey. Isang pormal o opisyal na pagsusuri ng mga detalye ng isang bagay, ginawa upang maging tiyak na kondisyon, karakter, at iba pa.
Teknolohiya. Ang pagsulong at paglapat ng mga kasangkapan, makina, kagamitan at proseso upang tumulong sa paglunas ng mga suliranin ng tao.   

Hinuha/Hypotheses
May dalawang hinuha ang mga mananaliksik sa pag-aaral na ito. Una, maaring maganda ang benepisyong binibigay ng E-learning sa akademikong performans ng mga mag-aaral ng CCSS ng Pamantasan ng Silangan. Pangalawa, maari itong gamitin sa paraan ng pagtuturo ng mga guro sa kanilang estudyante.




KABANATA II 
MGA KAUGNAY NA LITERATURA AT PAG-AARAL
Ang kabanatang ito ay binubuo ng mga literatura at mga pag-aaral na may kaugnayan sa kasalukuyang pananaliksik mula sa mga aklat, tesis, pahayagan, disertasyon at internet tungkol sa akademikong performans ng mga kumukuha ng E-Learning. 

Mga Kaugnay na Literatura
Lokal
[bookmark: _GoBack]Sa panahong tinatawag na digital, nagigigng mahalaga ang kakayahan at talento ng bawat indibidwal. Nagbabago na ang mga pamaraan sa pag-oorganisa ng mga bagay. Ang teknolohiya ay nakapag-aambag na rin sa inaasahang pagbabago sa larangan ng pagtuturo at pagkatuto. Ang tekholohiya ngayon ay nagbibigay na ng malawak na oportunidad para sa pagkatuto ng mga mag-aaral, lalo na ang access sa midya. Sa panahon na tinatawag nating “knowledge explosion”, ang guro sa makabagong panahon ay maaaring hindi kayang ibigay lahat ng kailangang hinahanap ng kanyang mga mag-aaral. Katulad ng maraming bagong kasanayan at kaalaman na kailangan sa curriculum development at pagtataya, mga bagong pedagohiya naman ang nalilikha habang ginagamit ng mga guro at mag-aaral ang teknolohiya sa pananaliksik at pagkatuto. Dito pumapasok ang E-Learning na kung saan natutunan ng mga mag-aaral ang isang asignatura kahit walang guro or propersor na nasa harapan nila dahil hindi kailangan pumasok sa paaralan at ang kailangan lamang ay kompyuter at internet. 

 	Ayon kina Abad at Ruedas (2001), ang mga kagamitang pampagtuturo, tulad ng E-Learning ay nagbibigay ng kongkretong pundasyon sa pag-katuto, halimbawa:

 	a) Nagbubunga ito ng wastong gawi sa pag-aaral;
 	b) Nakagaganyak ito sa kawilihan ng mga mag-aaral sapagkat higit na napasisigla at napagagaan ang proseso ng pagtuturo at pagkatuto;
 	c) Nagdudulot ito ng maayos, madali, makahulugan at mabisang pagtuturo at pagkatuto;
 	d) Nag-aambag ito ng iba’t ibang karanasan sa mga mag-aaral tungo sa pagtatamo nila ng mga minimithing kaalaman, pagkakamit ng kasanayan at pagpapahalaga sa kanilang sarili at kapaligiran;
 	e) Nagbibigay ito ng mga tunay at iba’t ibang kalagayan upang mapasigla ang pansariling gawain ng mag-aaral;
 	f) At Nababawasan ang pagiging dominante ng guro sa pag-sasalita o pagtalakay ng aralin sa loob ng silid-aralan.
	Ayon sa pag-aaral nina Arimbuyutan, et. Al (2007), ang E-learning ay maaring isaalang-alang bilang isang relatibong bagong konsepto sa Pilipinas at nasa yugto parin ito. Kahit na bukas at ang malayong distansya ng pag-aaral ay dokumentado na ipakilala sa Pilipinas noong 1952 sa pamamagitan ng programa ng Farmer’s School-on-the-Air sa isang kilowatt na istasyon ng radyo sa lalawigan ng Ilo-ilo. Ang pag-unlad ng distansyang edukasyon at ng kapaligiran sa E-learning ay malayo sa mga industriyalisadong bansa dahil sa kakulangan ng imprastraktura at pamumuhunan ng Pilipinas. 
	Ang kulturang filipino ay may mataas na pag halaga sa edukasyon. Karamihan sa mga filipino ay naniniwala sa kasabihan "Ang edukasyon ang gabay tungo sa magandang kinabukasan." Unti unti nang umuunlad ang klase ng pag-aaral sa pilinas. Ayon kay Morais (2015), inilunsad na ang e - learning sa buong pilinas. Ito ay makakapagbigay ng benepisyo sa bawat mag aaral upang magkaroon ng mataas na uri ng pag-aaral tungo magandang kinabukasan.
Banyaga
	Ayon naman sa pag-aarl nina Kattoua, et. Al (2016), na may kaugnayan sa mga Sistema ng E-learning at kanilala ang ilan sa mga pinaka-maipluwensyang mga kadahilanan na ginagamit sa larangan ng mga pananaliksik sa mga Sistema ng impormasyon. Makakatulong ang E-learning sa pamamahala ng makamit ang pinaka-epektibong pag-deploy ng naturang Sistema at tumulong din sa kanila na mabuti ang kanilang madiskarteng desisyon tungkol sa teknolohiya sa hinaharap, sila maaaring magpasaya sa pinakamahusay na diskarte na akma sa kanilang mga mag-aaral bago ipatupad ang anumang bagong teknolohiya.

Mga Kaugnay na Pag-aaral
Lohikal
Nabanggit nina Altair O. Barroga, et al (2011) na ang Information Technology and Electronic Commerce Council (ITECC) ay naniniwala na malaking kontribusyon at bahagi ang kompyuter para sa information technology at entrepreneurship na kung saan kabilang ang kursong Accountancy. Nilalayon ng grupong ito na maipatupad ang electronic learning, kung saan sa pamamagitan ng lamang ng kompyuter ang pag-sasagawa ng pag-aaral. Sa pag-aaral nina Altair O. Barroga, ang electronic learning ay may magandang epekto sa kursong Accountancy. Ang mga pananaliksik sa pag-aaral nito ay nag-aaral ng kursong Information Technology, ang kompyuter ay kanilang araw-araw nang pangangailangan. Makikita ng mananaliksik sa pag-aaral nito kung ano ang epekto ng paggamit ng e-learning sa akademic performans ng mga mag-aaral ng CCSS ng Pamantasan ng Silangan.
Banyaga
Ayon sa pag-aaral ni Odhiambo (2013), maraming mag-aaral ay hindi pa handang kumuha ng E-Learning dahil nangangailangan ito ng oras at panahon. Sa datos na nakalap niya, marami pang mga suliranin ang kailangan bigyan ng pansin bago ito gamitin sa isang asignatura at kakailangin pa ng mahabang oras bago tuluyang napakakinabangan ang E-Learning. At ayon din sa kanya, kailangan munang bigyan diin ang learning development at learning capacity ng isang mag-aaral para mas lalong maging epektibo ang paggamit ng E-Learning. Gayunpaman, malaki ang maitutulong ng E-Learning sa hinaharap dahil mapapalawak nito ang kasanayan ng mag-aaral.
	Ayon kina J. Philips (2009) at W. Jones (2011) ang E-Learning ay nakatutulong upang makamit ang mas mataas na lebel ng edukasyon ng mga mag aaral. Ang mga problemang nabibilang sa konsepto ng E-Learning ay nakadepende sa ugali ng mga mag aaral kung paano nila pagsusumikapan ang pagsunod sa mga tuntunin ng nasasabing program.
           Makikita na dahil sa E-Learning ay mas dumarami ang bilang ng mga estudyanteng nagkakaroon ng matataas na marka sa kanilang mga asignatura. Ngunit hindi maiiwasang may pailan-ilang mag aaral na sadyang hindi nakakasunod sa mga lektura ng E-Learning kaya sila ay dumedepende sa mga kumbensyonal na pamamaraan kagaya ng pagtuturo ng mga propesor at pagsasagawa ng pananaliksik.
	Ayon sa pag-aaral nina Reynato C. Arimbuyutan, Seoksoo Kim, Jae-gu Song, at Wooyoung So, ang kahalagaan ng e – learning sa mag aaral ay ito’y makakabawas sa oras at gatos patungo sa paaralan. Ang mga mag aaral ay maaring gumamit ng e – learning kahit saan basta mayroong access sa kompyuter at internet koneksyon. Makakatulong din ito upang magkaroon ng sariling kaalaman at tiwala sa sarili at nahihikayat sa mag aaral upang magkaroon ng responsibilidad sa kanilang pag-aaral.
	Ang disadvantage ng E-Learning ay ang mga mag aaral na may mababang pagpapahalaga sa sarili o may maling gawi sa kanilang pag-aaral ay maaaring bumagsak. Ang mga mag aaral ay mawawalan ng ideya ukol sa mga aktibiti sa loob ng klase at hindi rin sila makararanas ng tinatawag na school routines.Mararamdaman ng mag-aaral na siya ay nag-iisa sapagkat wala siyang nakakasalamuhang kamagaral at guro. Ang guro ay hindi laging nandiyan upang magbigay ng tulong sa mag-aaral kung ito ay nahihirapan sa kanyang aralin. Ang mabagal na connection sa internet ay maaaring maging sagabal sa pag-aaral ng bata,sapagkat siya ay mawawalan ng gana.Mahihirapan din ang mga hindi bihasa sa kompyuter at bago lamang sa kanilang paningin ang paggamit ng ganitong metodolohiya.
Ayon sa pag-aaral ng EUA (european university association), ang magandang naidulot ng E - learning para sa mag aaral ay itong madaling puntahan at pwedeng gamitin sa kahit anong oras at kahit saang lugar sa pamamagitan ng paggamit ng kompyuter. Ang E - learning ay isang instrumento ginagamit  ng mga mag aaral sa pamagitan ng kompyuter kung saan ang mag aaral isinasagawa ang kanilang aktibidad. Ipinapakita ng mga mananaliksik na  ang  E - Learning ay may parehong puntos sa kahalagaan at kawalang halaga,  kaya't eto depende lamang sa kagustohan mag aaral.


 .












KABANATA III
PAMAMARAAN NG PANANALIKSIK
Ang kabanatang ito ay kinapapalooban ng mga pamamaraang ginamit sap ag-aaral, mga respondent at pamatayan sa pagpili sa kanila, teknik at instrumenting ginamit sa pangangalap ng mga datos.

Paraan ng Pananaliksik
	Ang pag – aaral na ito ay gumagamit ng palarawang pananaliksik (descriptive method) sa tulong ng mga kasangkapan at kaparaanang pang-estadiska, gaya ng frequency, at five point rating scale ng Likert Type Style Method. Ang pananaliksik na palarawan ay tumutuklas sa kasalukuyang kalagayan ng isang tiyak ng bagay o pangkay at ng mga pangyayaring nagaganap sa isang pangkat.
	Sa pag-aaral na ito, tinuklas ng mananaliksik ang mga epekto ng paggamit ng e-learning sa akademic perfomans ng mga mag-aaral ng CCSS ng Pamantasan ng Silangan.

Mga Respondente
	Upang maging makabuluhan ang pag-aaral na ito, pipiliin ng mananaliksik ang mga mag – aaral ng CCSS ng Pamantasan ng Silangan sa lungsod ng Maynila taong panuruan 2017-2018.
	Ang mga respondente ay manggagaling sa mga isang daang(100) mag-aaral galing sa iba’t ibang kurso ng CCSS ng Pamantasan ng Silangan.



Talahanayan 1
Distribusyon ng mga Mag-aaral ayon sa kursong kinabibilangan
	Kurso
	Bilang ng mag-aaral
	Kabuuan

	
	Lalaki
	Babae
	

	Computer Science
	10
	6
	16

	Information Technology
	18
	12
	30

	Information System
	10
	6
	16

	Digital Animation
	14
	5
	19

	Game Development
	12
	7
	19

	TOTAL
	64
	36
	100



	Mula sa nakararaming mag-aaral ng CCSS sa Pamantasan ng Silangan, ang mananaliksik ay magpipili ng isang daan(100)  na mag-aaral galing sa iba’t ibang kurso ng CCSS ng Pamantasan ng Silangan na maaring sumali sa pag-aaral bilang respondente. Ang mga mananaliksik ay gagamit ng random sampling upang pumili ng respondente. 

Paraan ng Pagsasagawa
Una, pagpili ng paksa. Iminungkahi ng propesor sa mga mananaliksik na may kaugnayan sa displina ang pagpili ng paksa. Binigyan pokus ng mga mananaliksik ang E-Learning dahil isa ito sa makabagong instrumentong ginagamit sa pagtuturo. 
Pangalawa, pagbuo ng pamagat. Ang pamagat na napili ng mga mananaliksik ay Mga Epekto ng Paggamit ng E-Learning sa Akademik Performans ng mga Mag-aaral ng CCSS ng Pamantasan ng Silangan dahil nais ibahagi ng mga mananaliksik sa mga nagpapatupad ng E-Learning sa CCSS ang kasalukuyang estado nito sa mga mag-aaral at maging ang akademik performans nila. 
 	Pangatlo, ang mga mananaliksik ay humingi muna ng pahintulot sa mga kinauukulang pinuno ng paaralan bago sinimulan ang pangangalap ng datos. 

 	Matapos matamo ang pahintulot ng pinuno ng paaralan, dalawa (2) pamamaraan ang ginamit ng mananaliksik upang makapangalap ng datos para sa pag-aaral na ito. 
Unang pamamaraan ay ang pamamahagi ng talatanungan sa tatlumpu (30) o higit pang mag-aaral ng CCSS na kumukuha ng E-Learning. Ang pamamahagi ng talatungan at paglilikom ng mga datos ay personal na ginawa ng mananaliksik. Pagkatapos sumagot ng mga respondente ang talatungan, ito ay na-tally ng kaukulang ebalwasyon. 
Pangalawang pamamaraan ay ang pagpakikipanayam sa lima (5) o higit pang mag-aaral ng CCSS na kumukuha ng E-Learning. Ang pakikipanayam at ang paglikom ng datos ay personal na gagawin ng mga mananaliksik. Ang mga tanong na gagamitin sa pakikipanayam ay may kinalaman tesis ng mga mananaliksik. Pagkatapos sumagot ng mga respondent, ito ay na-tally at bibigyan interpretasyon. 

Teknik sa Pagkuha ng Sampol o Kalahok sa Pag-aaral 
	Ang mga mananaliksik ay gumamit ng Sarbey at Interbyu. Ang Surbey ay isang sistematikong metodolohiya na ginagamit upang mangolekta ng impormasyon sa sampol na indibidwal. Ang Sarbey ang nagbibigay ng importanteng impormasyon sa mga saklaw ng pananaliksik. Ang Interbyu ay isang uri ng pasalitang diskurso ng dalawang tao ng isang pangkat at isang indibidwal. Ang Interbyu ay maaaring itinatakda ang petsa, oras at lugar - at maaari namang hindi depende sa abeylabiliti ng magkabilang panig.

Instrumentong Ginamit sa Pananaliksik. 
	Ang mga mananaliksik ay gumawa ng mga katanungan bilang kasangkapan para mangalap ng datos at impormasyon. Nagsagawa ang mga mananaliksik ng Surbey at Interbyung rumeresponde ukol sa sinumiteng pag-aaral at binigyang kasagutan naman ito ng mga mag-aaral ng CCSS sa Pamantasan ng Silangan.

Paraan ng Pagbibigay Halaga sa Datos
Upang makuha ang mapananaligang resulta ng mga inilahad na datos sa pag-aaral ng epekto ng E-learning sa akademikong performans sa mga mag-aaral, narito ang mga sumusunod na paraang estadistikal na ginamit sa pagsusuri. 
	Five-Point Rating Scale. Ginamit ito upang malaman kung ano ang suliranin ng kinakaharap ng mga estudyante. Sa pag bibigay kahulugan sa bawat katugunan ng mga respondante, ginamit ng mananaliksikk ang mga sumusunod na katumbas na “Verbal Interpretation:”

                             Mean Range        Berbal na Interpretasyon
			4.50-5.00		     Palagi
			3.50-4.49	 	     Madalas
			2.50-3.49	                Paminsan-minsan
			1.50-2.49		     Madalang
			1.00-1.49		     Hindi Kailan man
1

